
	1.Կադաստրի կոմիտե

	30.09.2024թ․

	
	N ՍԹ/15939-2024

	Հայաստանի անշարժ գույքի տեղեկատվական համակարգի (ARPIS) տվյալների համաձայն՝ ՀՀ, Գեղարքունիքի մարզ, համայնք Վարդենիս, Ծովակ գյուղ, 4 պոմպակայան հասցեում գտնվող 05-051-0205-0004 կադաստրային ծածկագրով, էներգետիկայի, տրանսպորտի, կապի, կոմունալ ենթակառուցվածքների օբյեկտների նպատակային նշանակության, կոմունալ ենթակառուցվածքների օբյեկտների գործառնական նշանակության, 0.992 հա մակերեսով հողամասի և դրա վրա գտնվող 83.1 քմ պոմպակայանի, 34.5 քմ պահակատան և 59.6 քմ պարսպի նկատմամբ գրանցված է Հայաստանի Հանրապետության սեփականության իրավունքը (անշարժ գույք նկատամամբ իրավունքների պետական գրանցման N 08082024-05-0100 վկայական): 
   Հայտնում ենք նաև, որ Նախագծի 1-ին կետով՝ որպես ամրացվող գույք, նշված է միայն պոմպակայանը, մինչդեռ 7,605,131 ՀՀ դրամ շուկայական արժեքին մոտարկված կադաստրային արժեքը ներառում է նաև պահակատան և պարսպի արժեքները։
	Ընդունվել է։ Նախագծում կատարվել է համապատասխան փոփոխություն։


	2.Պետական գույքի կառավարման կոմիտե

	02.10.2024թ․

	
	N 01/11.8/6164-2024

	Նախագծում հղում է կատարվել «Ջրօգտագործողների ընկերությունների և ջրօգտագործողների ընկերությունների միությունների մասին» օրենքի 22-րդ հոդվածին (այսուհետ՝ Հոդված), որը սահմանում է հետևյալը. «(...) Կանոնակարգող խորհրդի եզրակացության հիման վրա համայնքային և պետական սեփականություն համարվող ոռոգման համակարգերը, համապատասխան լիազորություններ ունեցող մարմինների որոշմամբ, ըստ սպասարկման տարածքների, օգտագործման իրավունքով հանձնվում են ընկերությանը: Ոռոգման համակարգերի օգտագործման իրավունքը փոխանցելու վերաբերյալ կնքվում է գույքի անհատույց օգտագործման պայմանագիր ոչ պակաս, քան քսանհինգ տարի ժամկետով` Հայաստանի Հանրապետության քաղաքացիական օրենսդրությամբ սահմանված կարգով (...)»: Մինչդեռ Նախագծի հիմնավորման մեջ բացակայում է տեղեկատվություն՝ հիշյալ հոդվածով սահմանված կանոնակարգող խորհրդի եզրակացության առկայության վերաբերյալ։
	Ընդունվել է։ Կանոնակարգող խորհրդի որոշումն առկա է։

	3. ՀՀ ֆինանսների նախարարություն

	07.10.2024թ․

	
	N 01/9-1/20961-2024

	Նախագծի տեղեկանք հիմնավորման մեջ նշվում է, որ  «Գիլլի Ծովակ» պոմպակայանը շահագործելու նպատակով ՄԱԿ-ի Զարգացման ծրագրի գլոբալ էկոլոգիական հիմնադրամի փոքր դրամաշնորհների ծրագրի կողմից, Վարդենիս համայնքի հետ համատեղ, «Գեղարքունիք» ՋՕԸ-ին է տրամադրվում 4000 գծմ պոլիէթիլենային խողովակներ, պոմպակայանի համար անհրաժեշտ 2 պոմպային ագրեգատներ։ 
Միաժամանակ, «Գեղարքունիք» ՋՕԸ-ից ակնկալվում է վերականգնել պոմպակայանի կիսաքանդ շենքը, տեղադրելով՝ երկաթյա դարպասներ, դռներ և պատուհաններ, խողովակների անցկացման համար 4000 գծմ խրամուղու փորում, զոդում և խողովակների տեղադրում և ըստ պահանջվածի լուծել ջրթողների քանակի հարցը։
Նկատի ունենալով, որ ՀՀ 2024թ-ի պետական բյուջեով, ինչպես նաև ՀՀ Ազգային ժողովի քննարկմանը ներկայացված ՀՀ 2025թ-ի պետական բյուջեի նախագծով հիշյալ պոմպակայանի վերանորոգման համար միջոցներ նախատեսված չեն, առաջարկում ենք Նախագծի տեղեկանք հիմնավորման մեջ բացահայտել աշխատանքների ֆինանսավորման աղբյուրներն ու ծախսերի խոշորացված ֆինանսական գնահատականը:

	Ընդունվել է։ Նախագծի հիմնավորման մեջ կատարվել է համապատասխան փոփոխություն։ 

	4. ՀՀ վարչապետի աշխատակազմ
	04.11.2024թ.

	
	N 02/16.3/37671-2024

	Իրավաբանական վարչություն

[bookmark: _Hlk93415468]Նախագծի 1-ին կետով առաջարկվում է ՀՀ-ին սեփականության իրավունքով պատկանող գույքը ամրացնել ՀՀ տարածքային կառավարման և ենթակառուցվածքների նախարարության ջրային կոմիտեին և անհատույց օգտագործման իրավունքով հանձնել «Գեղարքունիք» ջրօգտագործողների ընկերությանը, մինչդեռ հարկ է նկատի ունենալ, որ «Պետական գույքի կառավարման մասին» օրենքի 30-րդ հոդվածի 5-րդ մասի համաձայն՝ (...) ջրօգտագործողների ընկերություններին և ջրօգտագործողների ընկերությունների միություններին պետական գույքն անհատույց օգտագործման է տրամադրվում՝ «Ջրօգտագործողների ընկերությունների և ջրօգտագործողների ընկերությունների միությունների մասին» ՀՀ օրենքի դրույթներին համապատասխան՝ լիազորված պետական կառավարման մարմնի կողմից: Հետևաբար՝ ջրօգտագործողների ընկերությանը անհատույց օգտագործման իրավունքով գույք հանձնելու հարցը պետք է դիտարկվի «Ջրօգտագործողների ընկերությունների և ջրօգտագործողների ընկերությունների միությունների մասին» օրենքով ամրագրված կարգավորումների շրջանակներում:
	

Ընդունվել է։ Կանոնակարգող խորհրդի որոշումն առկա է։

	Տարածքային զարգացման և շրջակա միջավայրի հարցերի վարչություն
       «Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գույք ամրացնելու և «Գեղարքունիք» ջրօգտագործողների  ընկերությանն անհատույց օգտագործման իրավունքով հանձնելու  մասին» ՀՀ կառավարության որոշման նախագծի վերաբերյալ (այսուհետ՝ Նախագիծ) առկա են հետևյալ դիտարկումները՝
[bookmark: _Hlk93416082]        1.Նախագծի 1-ին կետով առաջարկվում է Հայաստանի Հանրապետությանը սեփականության իրավունքով պատկանող ՀՀ Գեղարքունիքի մարզի Վարդենիս համայնքի Ծովակ  գյուղի 4 հասցեի 83.1 քառ.մետր պոմպակայանը, 34.5 քառ. մետր պահակատունը, 59.6 քառ.մետր պարիսպը և 0.992 հա հողամասը (անշարժ գույքի նկատմամբ իրավունքների պետական գրանցման վկայական N 08082024-05-0100) ընդհանուր 7605131 դրամ անշարժ գույքի շուկայական արժեքին մոտարկված կադաստրային արժեքով ամրացնել Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին և անհատույց օգտագործման իրավունքով հանձնել «Գեղարքունիք» ջրօգտագործողների ընկերությանը։
       Սույն կետի մասով հարկ է նկատի ունենալ, որ  ՀՀ կառավարության 2003 թվականի մարտի 13-ի N 314-Ն որոշման 5 կետի համաձայն՝ կանոնակարգող խորհուրդն է որոշում ոռոգման համակարգերի փոխանցման վերաբերյալ:  Մինչդեռ վերոգրյալ որոշումը չի ներկայացվել:
        Բացի այդ, Նախագծին կից ներկայացված փաստաթղթերից պարզ է դառնում, որ «Գեղարքունիք» ՋՕ ընկերությունը գրությամբ դիմել է  Ջրային կոմիտեի նախագահի տեղակալին՝ խնդրելով իր իսկ միջնորդությունը ՋՕԸ-ները  կանոնակարգող խորհրդին տալ իրենց համաձայնությունը, Վարդենիս համայնքի Ծովակ գյուղի 4 հասցեում գտնվող տարածքում ոռոգման նախկին պոմպակայանի շենքը, պահակատունը և 0.092 հա ցանկապատված տարածքը ընդհանուր արժողությամբ 7.605.131 ՀՀ դրամ,  անհատույց օգտագործման իրավունքով հանձնելու «Գեղարքունիք» ՋՕ-ին: 
     Ուստի առաջարկում ենք Նախագծի փաթեթը համալրել համապատասխան որոշմամբ:
     2. Նախագծի 2-րդ կետով հանձնարարվել է Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի նախագահին` սույն որոշումն ուժի մեջ մտնելուց հետո, վեցամսյա ժամկետում, Հայաստանի Հանրապետության օրենսդրությամբ սահմանված կարգով ապահովել` սույն որոշման 1-ին  կետում  նշված գույքի Հայաստանի Հանրապետության անունից անհատույց օգտագործման պայմանագրի կնքման, հանձնման-ընդունման, պայմանագրի նոտարական վավերացման, պայմանագրից բխող գույքային իրավունքների պետական գրանցման աշխատանքների կատարումը։ 
      Սակայն ՀՀ կառավարության 2003 թվականի մարտի 13-ի N 314-Ն որոշման 8-րդ կետի համաձայն՝ պայմանագրի նոտարական վավերացումը և պայմանագրից ծագող իրավունքների պետական գրանցումը ապահովում է  Ջրօգտագործողների ընկերությունը, որին փոխանցվել են պետական ոռոգման համակարգերը: 
      Նույնը փաստվում է նաև Նախագծի 3-րդ կետով, համաձայն որի՝ պայմանագրի նոտարական վավերացման, դրանից բխող գույքային իրավունքների պետական գրանցման ծախսերի իրականացումը վերապահված է «Գեղարքունիք» ՋՕ ընկերությանը:
      Ուստի վերոգրյալ դրույթը լրամշակման կարիք ունի:


	

Ընդունվել է։ Կանոնակարգող խորհրդի որոշումն առկա է։


























Ընդունվել է։ Նախագծում կատարվել է համապատասխան փոփոխություն։




